INUIT ATAQATIGIIT &

Inatsisartuni

UPA 2017/112
Nuuk, 10.05.2017
Mimi Karlsen

Tunumiut Kalaallisuuinik Kalaallisuuliornermut Ilinniarfissamik Naalakkersuisut Tasi-
ilami pilersitsiniarnissaat pillugu peqquneqarnissaannik Inatsisartut aalajangiiffigi-
sassaattut siunnersuut.

(Inatsisartunut ilaasortaq Laura Taunajik, Siumut)

Inuit Ataqatigiit Laura Taundjik qutsavigiumavaat Tasiilami kalaallisuuliornermik ilinniarfimmik
pilersitseqqusilluni siunnersuutaannut.

Siunnersuut tapersersorluinnarparput, siornatigullu anguniarsimagaluarlugu Kalaallisuulior-
nermik Ilinniarfiup Tasiilami Qaanaamilu immikkoortortagalernissaa. Uggornartumilli tamanna
partinit allanit pingaartinnegarsimanngilaq.

Kisianni qujanartumik massakkut siunnersuutiginegarpoq Tasiilami kalaallisuuliornermik
Ilinniarfiliornissaq.

Kalaallisuuliornermik Ilinniarfimmik pilersitsinitsinni ilisisimasat pingaartitagut makku tam-
matsaalineqalerlutik ilinniarneqgartalerput:

Aallaggaataaniit puisip amiata garsallugulu gapiarneqarnera. Errorlugu innerfimmut innerlugu
panertinnissaa kingornalu assigiinngitsunut atorlugu suliarineqgarnissaani ilisimasat tam-
matsaalivagut. Ammip unnertut imaluunniit tungujorsiatut meqqulittulluunniit atorneqarnera
suliarineqartarneralu ilinniartitsissutiginegartalernerani ilisimasap tammatsaalineqarnera isu-
magaqgaaq. Mersornerit, galipaatilersueriaatsip, ilusilersuisinnaanerillu tammatsaalisatta
ilamininnguarai nalegaqisut.

Kalaallisuuliorfiummik ilinniarfiup Sisismiuniinneranut peqqutaavoq taamanikkut illutassatut
piukkutaammat Arnat Ilinniarfiat, Knud Rasmussen Hgjskoliata saninnguaniittoq. Illuli oqum-
mat maanna Ilinniarfik illuni allaniippoq.

Kalaalisuuliornermik Ilinniarfik pilersinnegarmat eqqarsaatit ilagisimagaluarpaat ilinniarfik Tasi-
ilami Qaanaamilu immikkoortortagalernissaa. Taamaaliilluni Kalaallisuuliornermut Ilinniarfimmi
ningiuusoq ataaseq ilinniarfiit allat marluk aamma ningiuuffigissagaluarmagit. Tamannalu Inuit
Atagatigiinniit iluatinnartutut suli isigivarput, Naalakkersuisunullu isumaliutigequllugu.

Kalaallisuulioriaaserput nunarput isorartogimmat tupinnanngitsumik immikkuullarissusegarpoq.
Tamanna erliinnartuuvoq anguniagassaallunilu Tunumiutut Avanersuarmiutut Kitaamiutullu
kalaallisulioriaatsip tammatsaalinissaa. Tamannalu Laura Taunajip siunnersuutaa tapersersor-
nangaarpoq. Tapersersornagaaq kalaallisuuliornermi siulitta atisalioriaasia annertuumik ili-
simagqgqilerlugulu ilinniaqgilersinnaagatsigu. Isumaqgarpugut Kalaallisuuliornermut ilinniarfik
immikkuullarissuussasoq, ineriartortinneqgartariaqgartorlu.

Naalakkersuisut allannguutissamut siunnersuutaat isumaqatiginngilarput isumaqaratta qilaat-
ersornermik ilinniarfik immikkut ingerlanneqgartariagariunilu aamma ineriarrtortinneqartaria-
garmat. Kalaallisuuliornermut Ilinniarfittulli annertutigisumik qilaatersornermik ilinniarfik
pilersinneqgartariaqarpoq, kalaallisuuliorfiup ataaniitiinnarnagu.

Kulturikkut kingornussatta tammatsaaliornerani suli arlagarput ilinniarfittut pilersissinnaasatut
takorloorneqgarsinnaasut, soorlu gaanniornermik, umialiornermik, gamutiliornermik ilinniarfiit.
Nunarsuarmioqatitta nuannaartunartutut ilikkagassaqaaittutullu isigisaat uaguttaaq naleqartin-
nerullugillu ineriartortinnerusariagarpagut.

Taamaammat Laura Taunajik-up siunnersuutaa taperserparput, tassalu Tasiilami Kalaallisuul-

iornermik Ilinniarfimmik Naalakkersuisut pilersitsinissamik suliagaqqullugit siunnersuut ta-
persingaarlugulu akuerigatsigu.

Laura Taunajik, qujanaq pingaartitatsinnik siunnersuuteqgaravit, ganortoq tamanit ta-
perserneqarina.

Siunnersuut manna akuersaarlugu ataatsimiitsitaliamut susassagartumut ingerlatipparput.



